
Satura rodeitojs

1) Bits i troni

2) Povs i laksteigola
3) Brids

4) Lopsa i vylks

5) Vorna pova spolvos
6) Lovs i pala

7) Ezels i zyrgs

8) Locs i bits

9) Zyrgezels i vylks
10) Zurkys i lopsys

11) Ezels i suns

12) Vacis lovs

13) Lopsaivorna

14) Erels i vorna

15) Vylks i dzdrva

16) Lovsiuds

17) Vonogs i putneni
18) Cylvaks, zyrgs i brids
9) Plyksporns i lopsa
20) Lopsa i 0zs

21) Lovs i viersi

)
)
)
)
)
)
)
)
)
)

22) Kaés i mierkacs
)
)
)
)
)
)
)
)
)
)
)
)

[

23) Kurmuls i jo dals
24) Vacis lovs i lopsa
25) Lopsa i vylks

26) Ezs i Cyuska

27) Kuca

28) Vylks i vaco mota
29) Sauld i vardiva
0) Zagli

31) Vylks i vuska

32) Suni

33) Gojieji

34) Kolpyunis

w

35) Slymis erels

36) Lopsa i molkys ciertiejs
37) Kolns dzemdej

38) Divi suni

39) Vecsinova

40) Vorna i stulgis

41) Skudra i bolads

42) Zvejniks i zivs

43) Vatra

44) Zacsiirba

45) Brids, vuska i vylks
46) Suns i susativs

47) Lovs medeibos

48) Zemniks i ¢yuska
49) Keils i ezels

50) Myusa i vazums

51) Mierkacs i lopsa

52) Vardiva i vierss

53) Lovs, ezels i gails
54) Ezels lova 6da

55) Brunurupucs i zaés
56) Lopsa i gails

57) Lopsaikacs

58) Vierss i suns

59) Kavorns i erels

60) Vylks, lopsa i mierkads
61) Mierkadés i papagails
62) Kacs i gails

63) Mels

64) Vonogs i laksteigola

Raiz bitom nabej avila,

bet ¢aklos bits ta naradz kaviekla

i 1izataisa kupla tzula,

jo ¢aklam naierteiba nav nikas.

Bet slynki troni pamona, ka bits jau madu nas,
i sace] karu: caklyjim

mads sanastis niu joatdad ir jim.

Sos otkon lidzas — troni velti prosit,

ka mada vajag jim, lai posi losut.

Saukt beidzut nulem lapsini, lai izskir streidu.
Tei atit ar i nateic taidu izSkierSonys veidu:
»,Kam eisti pidar mads, man nuteikt gryut,

jo man pi jiusu dorbim lamts nabej klotu byt,
bet niu iz munu pavieli

lai kotra saimé pajem tuksu avili

i jauna mada pinas,

tod as pec kaidys dinys

ta 1Su jauno mada paraudzat

i izSkiersu, kam apstreidatis kreit.”

Ai pricu bitis pikreit taidam lamumam

bet troni streidis: ,Nadar tys nikam.”
Sinagrybut nikaidys raudzeiSonys!

Tod lapsina bez garys dimosSonys

niu streidu izskir tai:

»Mads paliks biSu saimai ¢aklyjai,



jo tronu ligSonos iz tt as vadu,
ka ji pavysam naspiej lasat madu.”

Tik dorba izaskir,

kas eistis meistars ir.

Povs padzierds, ka laksteigola

tik skaisti dzid bez gola,

ka bolss jai ir vysskaistokis,

tai dusmi izakorst ka taiSni dumpi taisa:
»Par ki taids liktins nataisneigs?

Man, spolva vysukrosnokam,

bolss seiks

i peikstuleigs,

a laksteigolai, putnam palakam,

i mozam, niceigam,

taids skaistums bolsa dits,

kur patiseiba man tys pizanoktu guds!”
Ta povs iz sovu runu

ai izbreinu dzierd, taidu skaidrojumu:
,Ir kotram duita sova bolva:

dats vinam bolss, a cytam krosna spolva.
N4s piticeiba sovu dali;



a ka ai sovu koru vali
tu porok lelu dumpi celsi,
th posu, kas tav diits, vil pazaudeisi!”

Ka Divs var kaidu apdalat — ir dima napatisa,
jo kotram data sova tisa.

Brids pinok slopi veldzat olata.

Kod izaver jys sova attala,

lels priks ju porjem:

»,Kas man par skaistim, Zuburainim rogim!
Bet pazaveru as iz sovom kojom —
tos trauslys, tivys, mozim nogim —
gaist vyss priks!”

Ta pieski bridi mona mediniks

i palaiz kurtus bridi dzeit.

Vil laika brizam godos pamanat,

ka nagantniki moc;

jys skrit iz meZu soc.

I kojis — viglos, slaidos nas kai viejs.
Ta pieski rovins spiejs —

jau rogus sapyn zoru bizna.

Gon kojis spatu breiveiba vil iznast,



bet rogi Zuburaini sazapyna — stypri tur,
vairs naizbagt nikur!

Dzierd brids — skrin asna kori suni,

i nuzapyus: ,,Cik oplomi bej vordi muni!
Ki neivoju, tys mani izglobt spiej,

bet cyldynoto del bys dzeiva jozaude;j.”

Na vyss, ki1 lobu izlilej,
byt dereigs spie;j.

Raiz lopsa mona,

ka vylka ola adamo ir gona,

i1t pi vylka maizis prasatis.

Bet gaid, ka vylks tav bareibu dat 1s!

Vylks nadad Sai niko. ,Raug poSa sapelnat!”
— Ak tai! Tu izadriusynosi mani nuraidat?
Nu pag, gon as tav niidareisu pori!”

I, dagut atribeibys kori,

jeiitistosta cylvakam:

»Parki tu nadori niko tam plasinam,
tam vylkam, pelie¢am?

Sur, tevi aizvess$u leidz vylka midzinam!”
I cylvaks paklausa.



Jys it, kur vad ju lopsa nagausa,

i nusyt vylku ola.

Kod tyka ai tii gola,

jys lopsu nubende;.

Tai velti beja vylka monta korojusa jei.

Lai ari ntidevieju cytraiz izmontoj,
bet pats jys lobuma nu sova dorba nadaboj.

Raiz vorna kori izadag pec pova spolvys,
Jei sasprauz tos pi astis i pi golvys

i pricojas: ,Ka vorna asmu, tys nikas!
Niu, krosnom spolvom izpuskota,

povs eistis bysu as pec skota.

As drasi varu povu pulka it —

niu povi navaras nu mana izasmit.

Ka cytys vornys mani tagad iraudzas,
tos mani nateikti par povu paskaitas.”
It povu pulka izpuskoto vorna,

a povi pazeist ju pec vornys sporna

i viltineicai tai ji viersa klyup,

ka spolvys vin pa gaisu jyuk.



I vorna tai par sovu moni knobta tyka,

ka pat nu posys spolvom pusis napalyka.
Kod jei pi cytom vornom beidzit nikliva,
tod vornu izsmiklis par vylta povu naryma.

Sys stosts ir dazam raksteitéjam pamoceigs:
ai sveSom spolvom nazaritoj giida veirs.

Lovs varonis gul soldu dusu

Klot pilein pala — moza, klusa —

taids breinums jai —

mozijai:

pats lelys lovs gul soldu migu!

I kas par milzi! Kas par valdiniku!

Jau pala gudbijeigi, klusu lovam viersa traussis,
jo spolvu apzavars, i purni, ausi.

Bet tik jei pilein klot pi lova noss —

ham! — peli sacer lovs i ddpi lelyja pat naradz jos.
,»Niu beigys klot!”

Sirds bailos palai gryb jau apzastot.

»Ai lelys, varonis, ai palaid, vali!

As atlykusa myuZa dali



tav pyuleists vysod,

kai spiesu pakolpot.”

Lovs niusmeign tik pa lelt bordu
sav smiklu gordu:

»Par tovim vordim jozasmej

ir vysai pisaulai!

Tu bailos navoldi vairs mali sovu!
Kas nika pala ir pret leli lovu?

Bet ka jau gribi dzeivot — 4j!”
Smilkts virpuli vin jyuk,

kod pala beidziit vali spryuk.

Bet velti pali lovs tai nycynoja...
Kod jys raiz meza bizni aizstaigoja,
pats mediniku teiklas izapyna.

Ap varonu tai teikly sazatyna,

ka 6ra natikt jam nikai.

Lovs sten i vaid,

i tik jau baigs jam bolss,

ka vysi zvieri bailos ¢yukst: ,,Niu lovam gols
Dzierd, ari pala lova vaimanis

i paleidzat skrin, cik vin mozos kojis nas.
Tik atskrin, matas teiklus grauzt

i, cikom jauna dina aust,

kaut posa moza, zibim osim, veiklym
jeilovu atbreivoj nu sapeitijim teiklym.

I dorbu pabeigusa,

niu moz6 pala moca lovu klusi:

Tu velti, varonis, tai mani nycynoji —
redz: dazraiz bada nudar ari spakis vo6ji.”

Tu voju nycynoét vys nazasteidg,
jo dazraiz vojis vairok nakai stypris leidz!



Raiz zyrgs ai ezeli ir laisti garu celu kupa.
Jus saiminiks, kas nazaloja lapa,

tam ezelam porliku smogu nostu izlyka,

a zyrgam tuksa gara celu staigot nulyka.
Lyudz ezels zyrgu paleidzat,

Sys navarit tai ilgi izturat.

Zyrgs lepneigis jam leidzat atsasoka.

Cik bizi launis dubi kreit, kit cytam roka!
Tai ari zyrgam lepneigijam beja.

Kod ezels nostys nast vairs t0lok navaréja,
jys kojis izstipd i celd mola niizabeidza.
Niu saiminiks lik vysu nostu zyrgam viersa
i nudeirot ezelodu izkraun leidza.

Vyss lepneigums niu zyrgam aizamiersa.
Jys tikai gauz: ,Mas vardjam gon nostu padalat.
Niu navajdzatu man $a dorbu vinam veikt.
I nosta man pat smogoka vil jonosoj,

jo ti pa viersu smogo ezeloda kl6j.”

Pyrms cytam lidzis dorba paleidzat,
pats apsvar: sovu dorom voi vareisi vins spat?



ol S
O0ds un

Jiut locs raiz lelu astgrybu

i nadimoj: ,,As nagrybu

pa tymstu meZzu kleist,

kur vyss tik pyust i veist.

As 18u sauleiti, bits kur madu kroj,
lai jos ai madu mani pamilo;j.”

I ilein biSu dorza 1ocs.

T1i tai jam ikorst prots

nu mada soldona,

ka jys pat namona,

kai bits ausi ilein jam i dzel.

Locs, lelu sopi cisut, pat iz pakalkojom pazacel
i lela nyknuma i atribeibys kori

ai lelti 16¢a spaku

jys sacel taidu trikmini i braku,

ka biSu dorza palik tikai skaidys pori.
Bet bits tan 16¢am poroda vys napalyka:
pats atribeigis locs tai sadzalts tyka,
ka bagut, cik tik spaku beja,

jys sevi pamocadja:

»Ka rups i atribeigs vin bysi,

to daudzi inaidniku giusi.”

Ka mekleisis, kai vinam atribt prast,
var daudzi jaunu inaidniku atsarast.



Vylks plova zyrgezeli irauga.

,»Ta bytu loba bareiba!

Lobs kimtisens, bet palels tik.”

Vylks vilteibu niu vysu kapa lik,

lai zyrgezelam pikliut klot.

Ai monim nulem zyrgezeli apvordot.
»Klaus, dorgis draugs, as asmu 0rstatojs,
tik izveiceigs i veikls,

ka, lai cik kurs nu slimeibys jau bytu vo6js,
kai tik as paorsteju, vasals teik!

Ka tav tik kaida vaina bytu,

tik pasok man! Nikas man nav par gryutu
aizto, ka as pret tevi lelu milesteibu jiutu.”
Redz skaidri zyrgezels, kas vylkam ir aiz odys,
bet jys t0 naizroda.

»Man vina tik ir vaind — moza, seika.
Redz, pakalkoja man ir drusku leika.

As laikam skoborgu sav koji idzynu,

raug, draudzen, izvilkt ta!”

I zyrgezels stov paciels koji, gaida,

a vylks nu mugorpusis lein jam klot i smaida:
,»Cik gordu kimtusu sav Sudin sadaboju!”
Ta imai — blyuks — ai pakalkoéji

tai vylkam zyrgezels pa zuklim zvel,



ka tys ni myuZam vairok nazacel.

Viltiniks, kod aizaraun ai monu priku,
aizamierst, ka satikt var val leloku par sevi gudriniku.

Raiz lely vaidi beja

storp Zurkom i storp lopsom,

i ku lai velti prosom:

»,Kas pazauddja?”

Kas mozs tys vysod zaude;.

Tai ari Zurku draudzai:

kod vysys cinis gola,

bej jobag sova ola.

Bag Zurkys. Lopsys pakal skrin
Bet Zurkys mudri ola lein,

i tikai vadini, kam ir iz golvys
jus lelos kiveris i garos spolvys, —
ti olos, redzi, nateik iska.

I olu priska

tas sagiun lopsu karotoji

i pispriz — novi!



Mozens veirs i moza slava,
ilein ola — jo vairs nava.
Lelim gudim apkrautam
izbagt godos paratam.

Raiz ezels, radzadams, ka suns iz pakalkojom celds
i saiminikam dapi snadz,

a saiminiks par tu tik laimeigs smejas

i sunam maizis kanci pasndgt madz,

tai nidimoj pi seva:

,Voi sunam vin Divs kojis dava?

As varu ar taipat.”

Jys priskys kojis gaisa mat

lai datu saiminikam sovu stylbu,

i gaida — saiminiks niu maizi dis voi auzys.
A saiminiks tik pajem lobu stybu

i ezelam, kas sunam pakal lauzas,

par izgodott monu

tik izskaita par sonu.

Tu velti lauzeisis iz taidu spieju pusi
ka doba posa nav tav idavusa.



Zvieru pasauli it priceiga, bet dryuma zina:
vacis lovs ir naspieceigs i dreiZi miers.
Kotra zvieri pazamist niu nykna dzina —
lovam atsaribt. It pyrmis vierss

i naspieceigijam ai rogim sona dur.

Zvieru karals riecini ai lelu spaku tur,

jys voldos naspaku kaut mierstit parodat.
It meZa cyuka sovu osu ilkni lova dzeit.
Sazavolda lovs:

»As daudzus asmu kovs,

niu jopacis. Tys cineigs inaidniks, lai ari launs,
nu t6 pat lovam cist nav kauns.”

Beidzut ezels it, ai baili lova veras:
»,Naspieceigs? Var sist?” Tod atsasperas

i zve] ai koji golva valdinikam,

i zubus atsip sovam zamyskijam prikam.
Lovs izasten ai vaidu baigu:

,»I'u, nycynotis, syti munu vaigu!

Nu zvierim styprim, drisim vysu pacist var,
a kod tik baileigs dzeiviniks man skar,

kai tu,

as lobok divkort numiertu,

lai kauna napidzeivot taida!

Varonis, ka spaku jam iz breidi aptryuktu,



vysvairok ci$ nu baileigiis i nycynotis naida.

Raiz vornai gorda sira kimiss teik,

bet milotis ai th iz pogolma jai napateik;
jei aizalaiz iz mezu tiveima

ti sareikot sav eistu milastu.

I tik ki godos jai iz lipys zora atsasast —
gryb knobi plast

isiru ast —

dzierd vorna bolsu soldu, maigu,

radz lopsys smaida pylna vaigu:

»Ail putnen, breineigis,

tu laikam paradizi perekli sav tais,

ka tovi sporni zib i laistos

tik krosos naradzati skaistos.

Kaids knobs! Cik dailis kusteibys!

Nav atrys taidys radeibys.

I muna sirds ai gudbejeibu jiut,

ka tik pat skaistam bolsam vajaga tav byt.
As bytu gotova tav vysu vysu zidot,

lai iprasidt kaut raizi tevi dzidat!”

Sirds vornenai aiz laimis apzatak:

»,Ka asmu as tik skaista, pag!



To pazaklausi muna bolsa ar! ”

I bolsa naloba jei aizacarc: , Kar! Kar
Ka sirs jai knobi, tys jai glaimis aizamiersa;
i sira gobols nukreit lopsai taisni viersa.

Tai lopsa beidziit sovu sagaidija,

"’

jo vysa vornys lileiSona sira del vin beja.

Ir glaimo6tojam vysod diima taida:
nu kotrys lileiSonys loba gaida.

Raiz erels atrun glimaslu

ai bizu caulys apvolku.

Bejs garseigs adamis,

a ¢aula maisa!

Skrims vin i skrams$ pa knobi caula.
kai cita zylunkaula

bet timar nasadryup.

Jau erelam aiz pipyulis pat pira kiup,
kod vorna beidzut itt irauga.

»Zal teva, naboga,

kai tu ap glimaslu t4 jemis

pi poSys zamis.

Klaus munu padimu —



tu augsi gaisa pazacal ai glimaslu
ilaid pret zami ja!

As golvoju,

ka ¢aula porzaskals”

I erels paklausa, kit vorna mels.
Jys gaistus pazace] tik augs, ka mokulus ai spornu griz,
tod glimaslu iz zami sviz.

A viltineica 6mreja —

tei vorna to tik gaidija.

Jei imai klot pi glimasla,

iz zamis nimasta.

Ham — ham! — i t0 vairs nav.

I cikom erels zami nhzalaiz —

ka gribi, tuksu caulu laiz!

a vorna gobola ir jau.

I cik gon taidu lauzu nav —
ji gudru, rodis, dud tav padimu,
a patiseiba godoj tik par sovu lobumu.

Vylks, vusku reidams kori,
pat nazaver, ki ad, kas palik pori
Provs kauls jam kokla spryud.



'”

»Ai draugi, paleidzit! Ai, gryuti
jys gaudoj, lelu sopi cisdams,
iz vysom pusom koklu grizdams.

Dzierd zvieri vaimanis, a nait paleiga.

»Tei nova bys tik dabeiga

Sam meza omrejai,

kas dora pori kotrai radeibai!”

Vylks dvasa padeja sovs acs jau bula.

i globiejam nu novis lelu bolvu sila.

Gryb dzirva vylka bolvu nipelnét:

»Tik paplat reikli, as tivleit...”

Vylks iplies reikli,

gryuz dzarva gart koklu veikly

— kramst! — izvalk kaulu, Znaudzieji.

Vylks globts. Niu dzarva bolvys prosa sav par ti,
Vylks atbildai

tik pazasmej:

»,Na tav, a man ta, mosen, vajag bolvu,

ka tu nu munys reiklis izvalc golvu.

Tu lobok pazateic,

ka dzeiva val nu munys reiklis priujom teig!”

Ka laundars launa nantidaris tav niko,
tei pateiceiba jo vysloboko.



Uds lovam pizasmej:

»Parki tu taidys bailis sadzan pasaulam,
Ka vysa radeiba nu teva beistas?

As naradzu pi teva varineibys eistys.

Ka tu ai zibim plds? Ai nogim ar?

T kotra sadusmota siva var

As v6joks naasmu. Lai pirodat, ka namaloju,
as uds iz ceinu tevi aicynoju!”

I ids niu 1s6c spolgi spigt —

ids mozenis pret lovu uzbrukuma it:
dzel kokla, aci, ausi leinas,

Aiz sopom lovs iz pakalkojom slinas,

ai nogim plies, ai asti matoj,

a uds tik kotrai jaunai ratai

lein k1ot i dzel!

I jaunys sopis sazacel.

Jau lovu taida s6pa moc,

ka jys pats Zielesteibys prasét soc.

Niu uds jam miru lik i taurej uzvaru

par leli nazvaru,

i apreibs jys spindz i skrin,

i pats vairs naapjadz, kur lin,

leidz atsatiip, ka iskriejs ziernyuksteikla,
i malnys garkojs gaita veikla

pi tda tyvojas!

,Redz, iznok kas!”

tai tidam damojas.

,»It leld Jovu — ti as piveikt spieju,

a izbagt ziernyukSam — t0 navarieju.

Ta4 pimin mysu parunu:

mozs cynkureits goz lelu vazumu!
Tu lela pretiniku porvareisi,

a pats nu mozo piveikts, miersi!

Vonogs seiklis putnenus
sauc pi seva cimotis:
,»,Nocit, mily draudzeni,
seiki, mozi putneni,
svinat munu vorda dinu!
Assit madu, dzarsit pinu,
dancus vassit, dzidosit,
vysys badys aizmierssit!”
Seiki putni nttic jam,
vilteigijam vonogam:
putni skrin nu vysu molu,
naparadzut launu golu.



Kuru vonogs sagaidaja,
ta bez kauna nubendaja.

Ku smaideigoks naidiniks pret tevi rodis,
Ta launoks nidums jam aiz odys.

Ai bridi zyrgs raiz ceinu isoka,

bet brizam roga smaila osoka

kai gludis zyrga pakauss —

jys zyrgu mudri piveica,

,»Jys dimoj: mani sakaus!"

zyrgs nykni nisnoca.

»,Nu pagaid, draugs!”

Zyrgs paleiga sav stypriniku sauks:
gon obi kupa tod ji tevi kaus!

Zyrgs 1t pi cylvaka

pret bridi prasat paleiga.

Tys apsula: ,,niko nav vigloka,

tik tevi imaut vajaga!

Tod raitu bridi dadzeisu

i nukausu!”

Zyrgs priceigs, ka niu bridi varas kaut,



laun muti lauznus likt i sevi maut.
Lac cylvaks raitu,

ivieja gaitu

zyrgs bridi sadzan toluma,

i, kai bej niiruna,

jys, cylvaks, bridi nasyta.

Zyrgs slavej cylvaku

par vigli uzvaru,

paceli gryb skrit,

bet lita beidzas cytaidok mozlit,

kai jys bej dimojs.

,»,Nikur tu naisi.” jam cylvaks soka.
»tys nateik vali vairs, kit asmu imovs!”
Tai dubi ikreit zyrgs, kit cytam roka.

Pyrms stypriniku paleiga sav sauktu,
tu apgodoj, ka posu naimautu!

Raiz plyksporns zami kreit.

Ju lopsairaugai gryb jau reit,
a plyksporns lyudzas pazalot.
Jam lopsa paskaidroj: ,\Voi as ti1 varu?



Ai putnim as tok myuzam vadu karu

i kotru nureju, ku varu nogus grobt!"
»,Na putns as, a pala asu.

Siis spornus tik del ierteibys as nasu.”
Tic lopsa, ki jai gauduls gauz,

jo vordu vilteibu jei naapjauz.

Tai plyksporns aizalaiz nu jauna breivs,
pylns pricys, ka val palik dzeivs.

Pec laika nagara ju cyta lopsa Cer

i apreit plyksporni jau muti ver.

Jys otkon raudot soc:

Ak, apzazaloj, mos!”

— ,,T0 velti, draudzen, pros,

jo mani naids pret palom moc,”

tai lopsa paskaidroj.

»AKk, lyudzu, mani atvainoj,

as pala naasu, as tikai putnens asu,
redz — as i lelus spornus nasu,”

niu ttraiz plyksporns monos

i izamoniejs jys mudri prijom monos.

"Moz cinis, bet daudz loba igiut vari kropit,
ka spiesi vinraiz lidot, cytraiz ropot.



Raiz 0zs ai lopsu kupa celoja.

Jiut obi slopi. Oku atroda

i obi 18ka 1leida,

lai slopi atsadzart.

Padzarusi naspiej ora tikt —

oka dzil4, slydona: ni 1akt, ni atsaspart.
,Ku darat niu, lai iska napalikt?”

sauc skumeigs 60zs i nukar bordu,

a lopsa zyna tivlen vordu:

»T'u, 0zeit, pazaslin!

Pa tovu mugoru i rogim gon jau izkopt spiesu,
tod kai navin

itav as paleidzeisu.”

Ozs dumoj: ,Lopsai veikls prots —

Sys padums vysai gudri izdumots!”
Ozs grudus atsasper ai nogim,

leidz okys molai atsaslin ai rogim,

i lopsa mudri augsi teik nu 14jis,

a izleidusa 0zam pizasmejas:

»Tav draudzen, vajag zynot parunu,

ka prota namierej ai bordys garumu!
Man rodis, tav vil vajdzis oka pasidat,
jo as tav naspieju nikaidi paleidzat.

Ka gribi taida dzila oka kopt,



to jozyn posam kai ora izaropt.”

Dorbu tod tik labi padareisi,
ka leidz golam vysu paredzeisi.

Cetri viersi kiipa ganijis
zalos ganeibos.

Kupa vysi styngri turdjas,

zynut ta, ka, meZa bizni sliepas lovs,
daudzi dzeiveibu kas kovs.

Gudris lovs, niu radzadams jus dimys eistos —
viersi stypri lova beistas —

vilteiba jim nialem pikliut klot:

taisa izskotu, ka prijom aizit pastaigot —
toli toli.

Viersi pati¢ tam i, adat tukla zoli,

drusi izstaigoj iz sovu kotrys pusi.

To lovs tik gaiddja. Jys pizazoga klusi;

i cikom viersi otkon kipa tyka,

dzeivs nivins vairs napalyka.

Valdiniki sen $u dumu tur —
inaidnikam preteim kipa jozatur.

Raiz saimineica korsta porta

(par skodi naturtt i prota)

lik palniis pacapt tupenus,

a posa aizit apkupt lupenus.

Ta kads i mierkacs pamanija

(jus obus tyma sata piturdja),

i gryb niu captu bulvu paraudzat.
,»Tu raugi tis nu palnim izraustat,
tav dapa paveikloka!”

Tai mierkacs ka¢am soka.

»,Raug atstumt tglis, izpyut palnus,
tod bulvi bys tav kai iz dalnys!”
Kadés paklausa: iz porta izatraus

i korstos tiglis raus,

i palnus pyus.

Lai cik bej gryus,

lai cik jys svyla tii sveida,

pa vinam vysus tupenus jys niisvida iz greidys.
Tam laikam mierkacs pricojas: ,,As adu.

Lai kacam gryuts — kas man par badu!”

Bet, dorbu beidzs, kacs kod nuléca iz greidys,
jys nuzabeida:

nivina tupena! —

tik malnu myzu ¢upena!



Na raizi vilteigs cylvaks cytus izmontoj,
i sav tik lobumus nu cytu dorba kroj.

Kirmuldm raiz pisardzeiba aizamiersa —
zami klinSaina ai dalu izlein viersa.

T4 jus zemniks irauga.

Ak tu nalita!”

zemniks lomojas.

»-Tu man saknis grauz i zami kas?
Nasissu! Pag, dabosu tik mitu!”
Gryb niu obi bagt iz izrokuma vitu.
OKkly obi, naradgz, kur jim skrit,
trynas vins ap utru vinuvit.
»Pagaid, tat! As raudzeisSu pa prisku it;
stli spar pa munim padim,

gola tiksim tod bez badom!"

Vacis kiirmuls nabeidz ryukt:
»Naspdj tu par cela rodeitoju byt.
Sen jau soka gudra paruna:

oklys oklam cel& naroda!”

Tu lobprot napratieju moci,
a mocomu voi pats jau apjagt soci?

Vacti lovu porjem slimeiba i vojums,
naspiej adamo vairs pats sav sagodot,
to pec, lai nazabeigtu apadamo krojums,

jys rauga spaka vita vilteigumu izmontot.
Vysim zvierim vacis lovs niu zini syuta:
,Nocit vaco lova apcimotu,

pricynojit sliminika protu!”

Vins pec Gtra meza zvieri it iz olu —
vacis lovs nu garlaiceibys jopeste;j!
Nazyn ji, ka meklej sovu golu.

Lovs jus vysus sova ola nubende;.

Tikai lopsa nulem drusku pagaidat,

cikom ditis vaci lovu apraudzat.

Labi nuzaver jei kaidu Salti,

jiut jei lova ola asna palti.

Cyti zvieri, kas ai skubu ola dudas,

vaicoj lopsai, ki jei, ora gaidat, cer?

Lopsa izstosta niu, kaida aizdimeiba runas,
kod ap olu vasu protu labi apzaver:
»,Daudz, pec padim radzu, zvieru iSka goja,
tik nivins nu olys o6ra naizgoja.”



Proteigs cylvaks, zynit vysys pazeimis,
drusi izavairat spas nu nalaimis.

Lopsa, karodama vystos tikt,
nasamona stlus likt —

ikreit oka,

suplok vystu klavam rokta.

Soc niu lopsa paleidzeibys saukt,
lai ju atit kaids nu okys raut.
Tyma laika vylks ap satu goja

ari laupat nadimaoja

sav kit adamu —

padzierd lopsys kligSonu.

Skrin pi okys, vaicos niu:

»,Kai to, mosen, gaddjas tav oka kliut?
Pastost skaidri, kai tys beja?
Koja pasleidaja?

Gryuda kaids? Voi ntstropaja?”
»,Navaicoj tik gudri,

paleidz izkliut 6ra mudri!”

lopsa vylkam sauc.

,»,Cikom tu ti runosi tik daudg,



cikom as tav gari stosteisu,

"’

posa oka nusleiksu!

Tai daudzkort runo6tojs aiz sova runys prika
pat namona, cik runosona lika.

Raiz ezam uzbryuk medeitoji.
Jys, radzadams, ka spaki voji,
tik ¢yuskys ola izavel

i globtis cer.

|”

,»,Glob, mosen, mani t4 iz breidi!
,»,Nu palic ar, ka 18ka leidi.”

Tai ari palik ezs, a obim vita moza,

it0 pec Cyuska ju pec laika prosa:

»Sen mediniki ira priajom jau,

ta obim vitys nav,

jau laiks tav bytu prijom taisitis.

Ap tovom odotom, moz prika darstitis.”
Ezs izb0iZ sovys odotys

i soka: ,Tys nikas,

ka tei bej tova ola.

Iz t man golu gola



ir taidys poSys tiseibys.”
I sovys tiseibys ai ta jys pirodaja,
ka ¢yusku nu jus olys ora izbadija.

Spaks dazam — vineiga
jo tiseiba.

Kuca kucalanu gaida,

a pi atgadina taida

budys vajdzeiba ir osa:

Jei niu kaimineicai prosa:
s1laid, mosen, dinom dazom,
lai as varatu bez bazom
kucalanus sagaidat.

Pidzims ji, jau Utru reit
pateiceiga prujom isu.”
»Lyudzu. As tivleit jau prajom skrisu,”
atbild kaimineica kucai,
lobprot paleidz — buadu ruce;j.
Kucé buda izataisa.

Labi snaust iz sina maisa.
Atvad kuca lelu braku

mozu, oklu kucanaku.



Kaimineica beidzit prosos
lai niu kucé priijom losos.
»,Pagaid, mosen, kaidu dinu,
lai t mozi padzer pinu,
paaug drusku, spakis brist,
na jau vorgus ora svist?”
Kaimineica najiut naida —
otkon kaidu laiku gaida.
»Niu,” jei dimoj, ,munuprot,
vajag budu atbreivot!”

I gryb runot... Ak tu brisma!
Kucai niula cyta dzisma!
,wVoi tu beigsi leistis ta?

T4 niu muna pajumta!

Voi tu vari vina spat

munu saimi porvarat?

Maés niu leld bora. Tai ka
lobok losis niu pi laika!”

Launis, cikom navareigs i vins, i spaka moza,
tikom lein iz vadara i smilkst, i prosa,

a ka tikt pi spaka leloka jam labaos,

redz, kaids launums tod jo atSiptijas zubus.



Raiz izabodojs vylks, jau vysa vojs,

nok tyvu vinai satai klot,

dzierd; vaco moéta barnu roj.

,Voi navar mitatis? Voi navar raudot stot?

Ot atnoks vylks, i dasu tevi jam.”

Vylks laizos tik: ,,Nu, taidam nadamam

as varu tikai pizavinot klot.

Man rodis, niu bez badys vareiSu as diniskot.
I vysu dinu pikropts vylks niu stov par armu
i cerej sagaidat sav apadami barnu,

bet nasagaidiejs otkon pilein kl6t pi durom,
i dzierd, niu vacti mo6ti cytu runu turom:
»,Nazabeisti, mozu bereit,

vylkam nav iz mums ku cerit.

Atis vylks — ju nasissim,

apast sunim atdasim!”

Vylks bailos aizaelsis skrin iz mezu,

pi seva ryukdams:: ,,As kai dzierzu,

Kas juka pastleits,

tys nateik izpildeits.

iz satu $u ir velti turat cereibu —
tei porok bizi maina nadamu!”

Daboj zynot vardivis:

sauld dimoj precitis.

Tos par saulis nudimu

sace] taidu karkini,

tai ka, dumot, vardivjom
Divs jau novis stropi lem.
»Jau ai vinu posu sauli
vardivjom kolst vysi kauly,
cik jau mysim izcist nocas, —
izkolst piiri, sausums mocas,
bet ka saulai barni dzims,
mysu suga vysa rims.
Daudzys saulis karsat soks,
vardivis i poraglos.”

Atzynums tys nava jauns:
Launam tavam barns bys launs.



Raiz zagli nakti slopstitis ai baili
gryb nuizagt gaili.

Gails maneidams, ka ju gryb kaut,
soc Zielesteibys saukt:

»Par kil jius mani nycynojit

i launi nazi tacynojit?

As vysu nakti sardzi stovu

ijau ai gaismu blovu

as vysu moju

ai dzismi mudynoju
A zagli gailam atkloj sovu protu:
»Mysim navag, lai tu satu mudynotu,
kod gaidi gaismu sveistom.

'”

Par tovom pyulom tevi neistom.
Ai mudynosonu tu traucdj mysu nadimu
Par ti niu sajem novis spridumu!”

Cik kura lita loba,

ta nateic lauzu doba:
kas lobs ir lobijam,

tys beistams laundaram.



Vylks, sunu ntdzonots,

gul zami ivainots

ilelu slopi jiut.

Ta pieski godos tyvu vuskai byt:

»Ai mosen, paleiga man nog!

Tik lela slopa mani moc,

as numiersu,ka iudins lasi

del mané naatrassi

ta tyvuma. Kod slopis remdynosu,

tod 4st as pats sav sagodosu.”

Bet vuska nuprut, cik Sam vylkam runa gluma:
»Aivylks, as radzu, kaida tova dima!
Tu atsadziers vys toli namekleisi ast,

a Cersi mani, lai par bareibu sav plést.”

Tai cylvaks cyts ai vilteibu
nu teva prosa paleigu,

lai valok, aizmierss kaunu,
tav atdarit ai launu.



Vins cylvaks divus sunus turdja

i kotru cytam uzdavumam mocaja:

vins sorgoj satu,

bet utrys skraida, medeidams cik spaku.
Bet kotru raizi, kod nu mediejumu

bej dala nilykta del sunu,

tys ar, kas dzeivoj tik pa moji,

ad vinuvit ai medeitoji.

Raiz medeitojs par til ir nykna prota:
,Tai dzeivi ikortota

nav korteibys nikaidys.

Jys slaistasis bez badys,

bet as lai medeju de] taksa,

kas slynki gul pi satys paksa!”

Bet satys sorgotojs jam soka mireigi:
,Pito nav, broleit, suni vaineigi.

Tu nuteic saiminika prots,

de] kaidim uzdavumim suns ir audzynots.”

Taipat par jaunu cylvaku,

kas nagryb dorba strodot —

tur atbildis nu vacoku.

Par audzynosonu jim vag godot.

Div gojieji raiz vinuvit

iz tolu golu it;

pa celam sazadraudzija

leidz laikam, cikom laiméa smaidija
i vinam atrast ciervi gaddjas.
»,Redz!” Gtrys soka, ,kaida laim4a mums
— ,Na, broleit, muns tys atrodums.
Ni tu ta atrads esi,

ni tu ta pordat nessi.”

Pec stracis pakal dzanas svesi lauds
i lelu bolsu sauc:

»Ai nalitys, niu dabésit ai viervi,

'J’

jius nuizogusi asot mysu ciervi!”

Ta atradiejam socés runa cytaidoka;

jys cela bidram soka:

tiks obim mums niu zylyno6ti soni!”

A tutris atbild, sirdi mireigu:

»Kas prikas vins, lai bada navaicoj sav paleigu!
Tu vins tik atrads ciervi esi,

tu vins i atbildeibu nessi.”

Tys, kas prikas atstumts tiks,
tys ai tevi raizi bada napaliks.



Divi kolpyuneitis beja atraitai.

Loba saimineica beja jei —

rendat labi prota sovu moji,

sovys kolpyunis nu reita agri mudynoja.
Tik ki gails pa reitam pyrmu raizi dzid,
jom jau vajag dorba it.

Gaila nuteikSona taida

obom sadzan tik daudz naida,

ka pat aizmierst ntiiziguma baili —
nukaun agra dzidotoji gaili.

Lobuma nu to, gon nabeja nikaida:
saimineica, nazynit vairs, reita stunda kaida
vysim gailim gulut, soc jau miudynot
kolpyunis, pi dorba likit stot.

Tod sovai badai paleidzeisi,
kod eisth vaini atrast spiesi.



Slymis erels sovu moti prosa:
»,Mika mani tagad sopa osa.
Gryuti,

kod jau novi kryutis jiuti!

Niu tik Divs man spatu paleidzat,
munu misu spakim atveldzat.”
Putna mota natur cereibu:

»Tu tik daudzi esi noviejs dzeiveibu,
nycynodams Diva protu,

lai tik remdat sovu sotu,

ka niu, dzeivis breidi padeja
velti kavej sevi taida cereiba.”

Lai cik pret Divu grakojs bytu daudg,
mierstit timar Diva Zielesteibys saug.

Pec lopsys dzanas mediniku bors.

Bag lopsa. Izbigt cereiba tai voja.

Ta pieski lopsa pamona, ka paspeid ors
i tyma veca — molkys cierSa moja.

Jei klot pi molkys ciertieja i lyudzas Zieli:
»Ak, lyudzams atlaun nazaglobot, cikom nav par vieli!”
Vecs tik ki lopsu laiz par sliksni kopt,
jau ari medniki ai lelu juni klot.

»Ei, vec, voi lopsys naredzieji ?

Mas ji td medejom,”

tai prosa mediniki vacijam.

,»,Na, as gon lopsys naredzieju,”

ai vordim lidzas vacis,

a pats ai rukys atviezini spieju,

jau roda sav aiz placa,

lai saprut ji bez vorda,

ka lopsa sata ibagusa;

bet mediniki nasaprit, kit vacis roda,

i lopsys meklat aizasteidz iz cytu pusi.
Radz lopsa niu, ka mediniki prijom it,

i gryb, ni vorda nasciesa, pacelu skrit.
»T'u prujom jau?

Voi kauna tav pavysam nav?”

tai pormat lopsai molkyscierts.



»As izglobu tav tovu dzeiveibu.

Voi dorbs Sys nav pat pateiceibys vierts?
Pat paldis man tu nasoki par ta?”

Bet lopsa skaidri radzija, kai nitics bej,
jei to pec tikai nuzasmej:

,Tav pateiceibu naasmu poroda,

Jo dorbus esi cytaids nakai voluda!”

Tas cylvakus var tikai nycynot,
kas vordis uzticeigs, bet dorbts ispiej kropt.

Raiz kolns nu vysu spaku
sacel lelu braku:

»As tivlen dzemdeisu!”
Par zinu $q,

lauds lelu baili jiut,

jo paradzit ir gryut,

ka kolns taids dzymdynos:
»varbyt ti milzs taids noks,
kai pats tys lelys kolns;

to mysim vysim gols.”



Kaids laudim smiklys calas,
kod beidzut izavalds

nu kolna pakajis

div mozys paleitis!

Nu vysa lel6 braka,

tik vin to milza spaka!

Na, raizi lileiba ai lelim dorbim baida,
bet tuksu lileibu tik izsmiklis vin gaida.

Divi suni (joteic — dizgon glupi)
it gar upi,

i upis dybyna

ji pamona,

ka galis gobols gul.

J1 obi kori asti ku] —

gryb aizasnigt pec galis.

Ir obim gona breivys valis —
soc protus kupa likt,

kai bytu jim pi galis upi tikt.
Voi upi nirt? Voi grovi rakt?
»,Na! Vyslobok soksim lakt!
Leidz galis vitai atdzarsim



itod th sasnagt varasim.”
Soc obi suni dzart.

Zal pazavart —

tik obi komojas i sveist,

leidz porzadzarusi obi pleist.

Ka tu dorbu napareizu soksi,
lobu sekmu napanoksi,

a, ka porok izatipsi,

bija isi!

4. I'i'-

Vacs vecs nu meZza nok,
nas kiuli Zogoru.

Sirds gryusi sistis sok,
lauz nosta mugoru.

Lik kiuli zdmi vecs

i vorgu bolsu gauz:
,»Cik gryusi man! Kas radz?
Man posa nova skauz!
Byt lobok atgdosa

i sovu rupi raku

iz sirds man lykusa,

'”

lai nav vairs lelts muku



i tik to izrunoj,

aiz mugorys dzierd, suloj:

nok posa kaulaino

i tuksos acs jau bule;j.

,T'u mani sauci, vec?

Pacelu tevi vast?”

— ,Na! Na! Tik smoga nosta, redz,
tik paleidz, mosen, nast!”

Cik raizu smoga breidi gribis novi aicynot!
Kod atit — prosomas vil drusku padzeivot.

el
Cvna nwn

Raiz vorna lelys slopis jiut

i atrin lelu mola stulgi.

Tam drusku iudins 18ka. Aizsnagt gryut.
»As nabysu par mulki —

$u pudu apgozsu

i padzersu,”

tai vorna gudri nusoka,

ijemas niu ap stulgi stenat, tust,

bet kai jei sevi t1 ni nimiika,

tys stulgis stov i napakust.




Bet slopa vornu niu kai nova mac,

leidz beidziit vornai apzaskaidroj prots —
jei stulgl izadimoj akmistenus mast:

tod iudins pazacals iz stuldza molu,

i vards vorna tlraiz slopis dzast,

i pricotis par sovu gudri golvu.

Tys padimu daudz viglok atrast prass,
kas bada atsarass.

Raiz skudra pilein klot pi olata,
lai iudins pazadzart.

Sleid koja krosta molota,

i naspiej pat ni atsavart,

jau skudru strauma griz.

Ta bolads irauga.

i zoru straumi sviz,

lai skudra parauga

pi zora pizacart —

nu badys izapart.

Pec kaida laika boluds bada tyka.
Pi meZa zemniks cylpys lyka,
kur putnus giut,

i napaspija boluds vil ni apzavart,



kai cylpa jau! A zemniks licas

pi cylpa klot, jimt putnu snicas.

Ta skudra irauga i koji dzel.

Tik lela sopa zemnikam niu sazacel,
ka palaiz cylpu breivu.

Breivs boluds sasyt spornu pleivu

i skudrai pazateic par globti dzeivi.

Par lobu dorbu gtda veirs
ai lobu dorbu pazateiks.

Raiz zvejniks volksnu valk nu jyurys

i priceigs sasyt dyuris —

nu jyurys dzelmis syurys

niu zyvu noks, ka nazynos kur likt.

Bet monis, draugs, kai bys pi tom val tikt,
jo vysa zyvu smalksna vigli cauri spryuk!
Tik iudins jyuk,

kai aizit jos.

Pec tom i lelokos,

ai pyulom teikla cylpom cauri lein,

ka tik ora izleist kai navin.



Tik posys lelos aizaciers i klidz:

»Mysu lapnums mysim lidz,

lai méas tai zamotas i plastis

i vaicotu, kur atsarostu

mums kaida Skierben4, lai iztikt o6ra.”

I beidzut nusoka val bolsa vora:

»Kai zvejniks gribas, tai lai dora!”

A zvejniks zivs tos lelokos, kas Syma volksna tyka,
iz lanys guns sav izcapt lyka.

Kas lelos brismos lapnys rauga sazaslit,
tam luti bizi nokas buji it.

Raiz kugi vatra dzyna.

I kas tii zyna,

kai burom saplastom i lauztim mastim,
tys natoli nu zamis krostim,

iz siekla iztics, grimt jau soc.

Niu lela baima kuginikus moc.
Jivaimanoj i rukys stip iz krostu.

Vins Divu lyudz, cyts izklidz 16stu,

i bailu sajukuma nav nivina,

kas bytu raudzies kai navin



leidz zamai tivejai pats aizpeldat.

Tik styurmans naspiej golvu pazaudat.
Jys bolsa sauc:

, K0 vaimanojit, lauds?

Ko rukys matojit pa gaisu?

Jos niula straumai vajadzeigys bys.
Niu atmetit jius raudoSonu baist!

Ai soltu protu maunit, kotrys izglobts klius,”
tod, drabis nimets, jys vilnas lac,

i krostu vigli snadz

vins pats ...

a poreji — ji cikom klidza vaimani

ai vysu kugi gryma iudini

i nusleika.

Kas rukys salics gaida:

cyti nazka padaras!

tys velti ntigaidas.

Lai dorbs tys viglys ir voi gryuts,
— ki padareisi pats, tik tys i bys!

Zacs, nabogs, slozda teik,
ki izlics vilteigs mediniks



Tur zaci stypri launis reiks;

jys ora pliesas tai, ka vartis baist.
Ta irba irauga,

— i moza golva cik to prota! —
jei vita to, lai itu paleiga,

tik smejas smikla navyltota:

»Nu, draugs, kai ir ai kojom?

Tu lilieji ta sovu dreizumu,

bet niu tos, rodis, bys par vojom
lai izglobt dzeiveibu.

Nu, nu! Ko sten i tus?

Tais niu pors liecinus,

tik labi atsasperis,

i bysi meza bizni, veris!”

I cikom irba zaci sméja,

tai posSa badu sagaidija:

lels erels mozu irbi iraudzaja

i otrok vieja

jl nogs satvara i aizndsa pa gaisu.
Nu t0 as taidu pamoceibu taisu:

par cyta badu voldis smit,
var poSam taida dazait.



M4s vysi zynom briza vojumus:

jys golvu riz, bet pastrodoj tik niku,
sav apieds klieti vysus krojumus,

jys 1t ai tuksu siku

pi vuskys maizis praseitu.

A vuska, tei tav das!

»,Nu muna dorba slinkim nabys bolvys.
Tu soki lobok, kas par atdasonu golvos?”
Brids vylku vad par galviniku:

,»,Niu drusi vari aizdat maizis siku.

Jo jimsu as, bet vylks vil pagolvos...”
,»,Niko, brol, naiznoks, —

nu vylka vojs

ir golvotojs,

vylks pats ir eistis laupeitojs!

Bet tu, draugs, skraid tik viglu gaitu,
ka as gon skaitu —

man velti dzonotis pec teva sokt:

jo vuskai briza myuZzam napanokt.”

Vairs gudrosonos napaleidz,
kod guds tovs laudis izabeidz.



Suns it pa laipu upai pori,

nas zubus galis gobolu.

Jys pieSki mona, slikodamis kori,

pret sovu atanu,

ka posa upis dybyna

gul lela galis kopona.

Jys naapjadz, ka tys tik mons vin beja:
nu galis susativs iz iudina tik atplaiksnéja.
Mat sovu galis gobolu

i inyrst dzila otvora,

lai sacart jauku 1koru;

bet velti pyuldjas:

jys nadaboja galis tos.

Tam laikam ari ti jys pazaudija,

kas posam drusi zubus beja.

Kod krosta izkop, raud, jys garu gaudu,
ka pizakrops ir, meklejit sav lelu baudu.

Cylvaks bizZi eistt laimi pazaudej,
cikom susativim pakal takale;j.

Lovs ai vusku i ai cytim brolim,
ejmut medeibos iz mezim tolym,

zvierej sovim leidzgaitnikim,

ka pec medeiSonys prikim

jys nivina nakryudas:

vysu dalos leidzeigos jys sadalas.

Labi. Medej. Beidzut vuskys teiklis krits
lapnis stoltradzs, meza brids.

Vysi priceigi bez gola.

Lovs niu mediejumu dola.

,Cetri bejom medeiba

Cetrim dala daleiba.”

Saplies bridi Cetros dalos.

Gaid niu, ka jys cytim dalas!

,Pyrmo6 dald man par ti, ka asmu lovs,
utra man par ti, ka asmu ji iz dalom rovs.
Treso man par ti, ka asmu stypriniks.
Catuirto taipat — kas man ta ligs?

Kuram muna daleiSona napateik?

Sokit vin! Tt ntZnaugsu tivleit!”

Lova bidri, mediniki,

saprut vysu — vordi liki.

Lova daleiSonu bizi redzeisi, kod niizaver nu molys,
uzvaratojs kai ai sovim draugim dolos.



Raiz zemniks atriin ¢yusku sniga.
DreiZ soltums draud,ju apjimt novis miga
7al zemnikam: ,Vys Diva radiejums!”
Nas ji iz satu, nalik tyv pi guns.

Kod ¢yuska atsasylda, soc jau ruzeitis,
nok zemniks pricotis

par globtu dzeiveibu,

bet ¢yuska matas niu iz ju

i dzel!

»Ai launeigd — tu timar naidu cal!

To6 vita, lai tav pateiceigai byt

tu otkon sovu ¢yuskys naidu jiut!

Tu naspiej atmast sovu launt dobu?
Par t, ka tovu dzeiveibu as globu,

tu gribi atjimt muneja?”

Tod, pajiems ciervi, zemniks nusyt ju.

Kas launs, tam lobis aizamierst,
Jys spiej pat tovu lobumu pret tevi pasu varst.



Ezels raiz nu meza keild pizasme;j:
»1zsmiklis tu esi vysam pasaulam:
zamu piri, skotu oklu,
lelu ilkni, plotu koklu.

'”

Pazaver, kaids man ir augums stolts!..
Keila acis atbildai tik nycynojums solts:
»Ezel, tu ai sovu baileigumu

naasi varts pat dusmu munu!”

Lai zamyskis gon biZzi uzmaneibys prosa,
bet nycynosona ir loboko jam moksa.

Valk divi stypri zyrgi vazumu
pa celu kolnainu,
ka putekli vin jiuk.



Jau zyrgim mugorys nu ntguruma kiup,
Jiobi els,

jo smogs ir vazums, smilSains cels.

Bet myusa sad, iz zyrga luka;

jai vigli: brauctt myusa nazamiuka:

i, dimodama ntpalnu sav daudgz,

jei vysu celu sauc:

»Ak, pazaverit, lauds,

cik lelus puteklus as celu,

kod vadu vazumu pa puteklaini celu!”

Parosti tai ir, ka lela gtida gaida
tys, kas dorba nadora nikaida.

Raiz zvieri vieldt valdiniku sanok.
Kam krini dat? Nivins ti sacdt namok.
Bet mierkads krina kori

lac kukim pori,

i grizas, ruzos, it kai rots,

leidz beidziit vysim vinaids prots:



»Kas itik lukons ir, tys trinam pimarots!”
i mierkadi par valdiniku cel.

Tik lopsu dzila dusma dzel:

par ki, redz, mierkacam taids guds,
na lopsai dats?

Par ki giun varu veikleiba,

na gudreiba?

I nalem lopsa jaunt valdiniku izozat.
Jei atrun bedri kolna ntg6zi,

tiilik slozdu i ai zoli porsadz ti,

i aizskrin valdinika moneitu:
,»Aivaldinik, as bogoteibu atrodu.

Ta tav kai valdinikam atdadu.”

I mierkacs paklausa. Jys skrin

i mudri bedri lein,

ti meklejas jys, bogoteiba kur,

leidz slozds jo vysys Cetrys dapis tur,
bet lopsa smejas smiklu Jaunu:

, Ak tovu kaunu!

Dumaji tu cytus valdat, niks,

'”

Bet tu jau naasi pat par sevi valdiniks

Veikleiba bez prota
— velti krota.

Raiz varda viersi iraudzdja

i pacist navaraja,

ka jys par vardivi daudz leloks beja.

»I1, haiten, pazaver! As labi pizapyussu,
leidz vierSa leluma as drasi kliusu.

Valk gaisu vardiva i buzas, kveks i sten,

i beidziit maitai prosa:

»As skaitu — viersi poraugu jau sen!”

— ,Na, pagaidom tu vys vdl moza.”

Ai koéjom dyuni varda kosa;

jei pyusas, els i svilp, i Snoc,

bet lelai kliut jai narymst prots.

»Nu veris, rhait! Niu, skait, leidz vierSam asmu jau?"
— ,,Na, mot, ni tyvu nav.”

— ,Nu pag! As buzsus vil” Pec breiza eisa
jei, pormiereigi pizapyusut, pleisa.

Kas leluma sav pori spakim meklésis,
tys smikleigs klius i buji is.



Lovs beistas gaild dzismis —

nu gaila bolsa bag kai nu lelos brismis.

Raiz ezels irauga, ka lovs aiz bailom matas bagt
(To ezelgolvai naapjagt,

ka lovs nu gaila bolsa skrin.)

Niu ezels nuzapricoj: ,,Veris vin,

kai lovs nu mana bag!”

i okla kori ezels izadag

va] vairok lovu pabidat.

Jys matas lovu dzeit,

bet leidz ki1 lovs vairs nadzierd gaila bolss.

tai bailai gols;

pret ezeli lovs niizasto;.

Niu gon val ezels bailos nudumo;j:

,»Cik mulkeigi bej lovam pakal dzeitis!

Kai varieju as padimot, ka lovs nu mana spatu beitis
Kur muna golva beja?”

Bet golvu ezels niu pa eistam pazaudija,

jo ezeli lovs diniSkodams saplusija.

Uzvaratim daZraiz pat vysbaileigokis pakal dzanas
bet atsagriz pret jiu — jys bags, cik kojis panas.



L

(ova. ﬁd&

Raiz ezels atriin lova 6du

i gavilej:

»,Nu, pagaidit, lai niu as rodu,

ku ezels spiej!”

Tai izarusas lova 6da ezels baileigis

i staig6t it. Nu jo niu vysim baist:

ai lovu jukoSona moza,

it0 pec prujom bag, ki kéjis nas,

kai vierss, tai vuska, tai i koza,

lai izbagtu nu lova dusmeibys.

Tik patmalniks pec breiZza pamangja,
ka lovam garos ezelauss speidija.

Ji imaun. Tod par monim

ai potogu jys samat tam par sonim

i beidzit val nast maisus salik viersa.
Vyss lelys lepneigums jau ezelam sen aizamiersa.

DaZraiz najaga ai lileiSonos sovu
rodis varonoks par posu lovu,

bet, kod papieteisi drusku vin —

nu lileibys tos ezelauss vin 6ra lein.




Zacs smejas raiz par brunurupuci:
»,Kas, broleit, tu par strupuci!

Tav gaita lana, gausa,

ka, rodis, tu na aj, bet snaud

,T'u pazaver, kai mani kojis klausa!

Jos nas kai viejs, ka brismys draud,”
Kod brunurupucs nuizaklausa zac¢a runu,
jys soka: ,Velti smej par gaitu munu.
As asmu gotovs sadarat,

ka tav bys gryusi mani porvarat.

Voi nagrib skrit iz kapci vineja?

As jemus otrok tikt pi to kai tu!”
Zads smejas vin:

,»1 kur tu, broleit, lein!

Ai sovom kojom strupijom,

tu natiksi par cetrom nedelom

t1, kur as, Cetrraiz lacut, tiksu.”

— ,;Jo sadarom! As porodns napalikSu
Jisadar. Brunurupucs cela it,

bet zacs vys nabeidz smit:

»Nu ¢opoj, draugs! As varu pagaidat!
Val zalii zoleiti as varu pabaudat.”
Zacs zoli skiun i lac, i pricojas,

i zyna: dereibys jo naapdraud nikas.

»
!



Pec breiZa pazaver —

jau brunurupucs vysa klot pi mierka.
Niu zaés gon apzaker,

i mudri lac, bet nukaveito naizpierka:
zaCs tumar nukavija.

A tagad brunurupucs sméja...

Ir moz byt veiklam — vajag spat
eista laika patropat.

Lopsa, itkorojut vystys gali,
palaiz sovai kaislai vali —
ilein vystu pogolma.

Cikom vystu dzan, i namona,
kai jau slozda jei!

Lopsai timar prota teik, —
bolsu soldonu jei gailam sauc:
»Paskrin meza, draugs,
pastost munom mosom,
cytom lopsom,

kaida bada man ta gadijas!
Paleiga lai atskrin jos.



Bet ka sateic sovu saiminiku,

nastost jam! Tu skaitu as par liku.”
Gails gon, priku slapdams, stla steigt
lopsys uzdavumu veikt,

patiseiba tais$ni it pi saiminika...
Tolok, rodis, stosteiSona lika!

Dorut Jaunu, zyn — ka koja pasleidas,
nivins tav paleiga it nagribas.

Raiz kacs i lopsa izit patlot;

pa celam godos $i tii porrundt,

leidz beidziit lopsa kacam pasoka:

»Man golva ir par vysom poroka.

As tik daudz zynu vilteibu,

ka — lai as lileitis i nagrybu, —

gon slava ari tevi augsi cel,

man rodis, munys spiejis lelokys par tovom val.”
Kacs pikreit: ,,Tovys spiejis

ir patisai vinraizejis.

Bet paz, kas ti! Mys suni gryb jau dzeit.
T4, mosen, tovys spiejis vards porbaudat,



jo tovys lelos vilteibys as naapstreidu,
as globSonai gon zynu tikai vinu drasu veidu.”
I cikom suni tyvok skrin,

kacs kuka lein,

lai ari gaus, —

augs izatraus

i mireigs veras,

Kai gudro lopsa niu ai sunim peras.

Jei gruzijds i laca, klupa, ploka, skréja,
nu sunim taipat izbagt navaréija.

Radz kacs, kai lopsa tei ai vysu vilteibu
ir beidzit sunim nyknijim par bareibu,

Kas nu to, ka golva ir iz daudzom spiejom miusa,
lobok vina gudreiba, bet drusa.

Suns gul iz sina skaudzis.

Vierss bodu jiut — 1s, sina raudzas,
bet suns pret viersi sazaslin:

,KoO tu ta lein!

Pa gobolym tu tiksi sarausteits,

ka prijom naisi tivleit!”

Vierss jemas suni kaunynot,



par ti ka jys pi sina nalaiZz klot:
,,Kai tav nav kauns?

Tu ta iz sina skaudzis sied,

ni pats to ad,

ni cytam laun.”

Tai dazkort ir ai cylvaku —

jys izameklej vitu loboku,

bet cyts to napilaun. Par ka?

Voi jys ti vitu pats sav godoj giut?

Na — vinkorsi jys skaudeibu par tovom sekrhom jiut.

Raiz erels nuzalaiz pi zams
ijaru nalelu aiz skausta jiems

pa gaisu aiznasa, lai barnus paborétu.

Ti kavorns beja klotu.

Tys sevi nudiumoj:

»As ari naasmu tik vojs.

As ari varu vinu vusku izlasat

i bySu ilgam laikam seits.”

I kuivorns izlosa niu vusku, posu tukloki,
ai nogim vylna izacer, lai nastu ja,



bet, radz, nikd! jo mozam kiuvornakam
nav vyss, ki erels var, pa spakam;

na kavorns vusku nas, bet vuska ja.
Jau kuvorns klidz: ,,As nagrybu!
Laid, vali! Jiku najemit man pylna!”
Bet jys tai sazaveiksta vuskys vylna,
ka pats vairs naspiej izapeit.

T godos gonam iraudzat;

jys pajem kuvorni, pi stryca pisin koji.
i aiznas ju iz sovu maoji;

lai kanepos tys vornys jemas atbidat.

Vojis tikai lela bada kreit,
kod rauga leidz ai stypriu padarét.

Raiz vylks ai lopsu tisojas,

bet mierkacam ir joskir streids.
J1 obi tkorsusi lomojas,

vins runu soc, a utrs beidz:

»Jei mani aplaupaja!”
o

— ,Kod tys tai beja



— ,Niu tuksa muna sata!”

— ,Bet vylka krojumi ir lita naradzata
— ,Lai tagad lopsa, kas ir sacalusa karu,
tai boroj mani, lai as varu

bez badom gaidat pavasaru!”

— ,Ai tovu lelu maloSonu!

"’

I prota nait man par vylka borosonu.
Cit bodu pats par sovu slynkosonu!”
Klus mierkacs, klausos, ki ji obi runoj,
bet pats pi seva klusi dimoj:

,Par daudz as labi pazeistu

St zvieru tautu izlaista.

J1bytu jonutisoj obi,

jo sovis tykumts ji vinaiz lobi.”

I mierkacs obu runys beidz;

jys pisoka, ka tai teik izSkierts streids:
,Vylks nava pazaudiejs,

ko jam nikod nav bejs,

bet lopsa najymdama vaineiga,

jo zagt jei vinmar lati maneiga!”

Tai nareti nazyn kaidys taisneibys del seva cer
divi pretiniki, kas ai vinu sliitu bytu joiper.



Raiz mierkacs papagaili mudyno;j:
»Par mysim vysaiz izrunoj.

Pat soka tai, ka mas napylna prota.
Tei lita tuksi izdamota.

Lai aizb6zt muti mielneSim,

mas lauds atdarynot raudzéasim!
Tod launa runa mitasis

i gudris slava vin par obim is.”

Ka runoéts — izdareits:

it mierkacs, lauzu drabjos iveiksteits,
tik asta vin

nu svorka ora lein,

bet putyns izamoca pora vordu klot.
Niu varas obi gudris korta stot.

It Jaudis rodatis;

i patis —

nu sokuma jis 6rina savkuru vil.
Vins, lapni sazagierbis, it,

utrs vordus tai i Skil.

Pec breiza timar vysi soc jau smit,
jo otri nuskaidroj,

ka mierkads, lapni rustis, vyspor narunoj,
bet papagails tik dazus vordus prut,



tim poSim jagys nasaprit.

Tuksu golvu
mona pat zam krosnu spolvu.

Kaés launa nuduma

raiz nugiun gaili pogolma.

Gails radgz, ka novis stunda klot,

soc vaimanot:

,»1 ki tu, kaceit, esi sadimojs?

As pretiniks tav vysa vojs.

As tikai staigoju ap satu

i gryudus izkaiseitus adu.

Voi sazatykom kod pi vina kimusa

Bet gaila runys kacs i naklausa:

Man gon tu naasi vél nudariejs pori,:
bet tys par ti, ka cytim tu daudz launa dori.
Tu ilein dorza, apzidz saiminiku,

1 teiruma taipat — kur porit jys ai siku
i saklys gryudus zami ikaisa,

t1 savad vystys gails i satt izlosa.

Tu dumoji; ka as t6 nazynoju?



Par ti niu tevi as iz novi nitisoju!”
Bet vysys tisys, ki Sys kacs niu turgja,
bej tik, ka gaili sapldsa i niireja.

Tai biZi radzom sova loba korotoju,
kas izalik par taisnu tisotoju.

Vins gons raiz izgudroja spieli —

aiz gara laika isoc blaut:

»Ai, globit! Vylki! Mudrok — bys par vieli!”
Skrin lauds tod vylku kaut,

bet velti! — gons tik smejas,

ka lauds tai porzabejas.

I tai na raizi klidza gons,

bet Jaudim apnyka jau mel4 bryknis mons —

'ﬂ'lu

lai kai jys dazraiz ovitis ni soca,
nivins vairs vylka systu naatnoca.
»,Kas badu sauc, tys sagaida,”

sen paruna ir itaida.

Tai ari gonam, melam, dazagoja —
jys beidzut badu saklaigoja.

Raiz it nu meza vylks, lai vuskys reitu.



Gons klidz niu: ,Vylki! Paleiga!”

Bet nazaklausa it nivins vairs najaga,
nivina nav, kas noktu vylka dzeitu.
Gons cikom badu stostat laudim skrija,
vylks vysys vuskys saplisija.

Kam vinraiz ir jau mela slava,
tam ari taisneiba vairs ticeiSonys nava.

Raiz vonogs lelu olkonumu jiut
i meklej apast ka nabyt.
Jam nogits tropis laksteigola.
Jiut dzidotoja — nabys loba gola:
1 s0c niu prasatis:
,»Voi nagryb lobok skaistu dzismi klausatis?
Man bolss tik breineigs. Vysi teic!..”
»Ka bytu seits,
as tevi pazaklauseitu lobprot,
bet tagad, munupraot,
as atriinu, par svareigu,
na mokslu, bet gon bareibu

'”

i vonogs laksteigolu saplisija.



Tai vysod beja:
iz mokslom cylvaks steidz
tik tod, kod ir jau seits.



Verys Libigys
voks i vinjetis



